
						Oddi ar Wicidestun

					

					


					
					
					Prawfddarllenwyd y dudalen hon


"Mae'r deyrnas mewn urddas a nerth,

Gwedi'i rhol fel un corff lanw certh,

Yn y pen y mae'r synwyr a'r pwyll,

A'r galon yw'r golwg ar dwyll;

Y pen yw canwyll, cynnydd maeth,

Aelodau'r corff a'u lediwr caeth,

Mae'r dwylo a'r traed mewn daliad drud,

A'r bysedd bach tan bwyse'r byd.



"Nid alliff, deallwch, un dyn,

Fyw'n gryno yma heno arno'i hun,

Rhai'n barchus, neu drefnus iawn draw,

Rhai'n weinied yslafied islaw,

Pob un a ddaw a'i ben i'r ddôl,

Yn ol sefyllfa rhedfa rhol,

Fel cocys melin wedi rhoi

Rhwng ffyn y droell i'w phwnio i droi.



"Gan hynny 'rwy'n deisyf ar bob dyn,

Na ymffrostied yn ei alwad ei hun,

Ni ellir byw'n ddifyr ddi-wall

Mewn llwyddiant, y naill heb y llall;

Ow! barna'n gall, pwy bynnag wyd,

Fod rhaid i'r adar mân gael bwyd,

Mae pob sefyllfa a'i gyrfa'n gaeth,

I ogoneddu'r Hwn a'i gwnaeth."



Arth. Wel, iechyd i'th goryn gwrol,

On'd oedd gennyt ti gerdd ryfeddol?

Ni wn i, pe buase hi yn llawer lle,

Na wnaethe o'r gore yn garol.



Rhys. Wel, barned pawb o'r ddeutu,

Na chures i chwr ar ganu.

